
GOUVENE CUOMO VOYE YON LET BA DELEGASYON KONGRE A KONSENAN
KONSEKANS SIPE KOMITE A SOU NEW YORK

Jodi a, Gouvené Andrew M. Cuomo te voye yon lét ba delegasyon Kongré New York la
konsenan konsekans aksyon “Sipe Komite a” sou eta a. Let la endike anba la a.

Manm Delegasyon Kongre Eta New York:

Tankou ou konnen, dat limit pou Joint Select Committee on Deficit Reduction (Komite Espesyal
Miks sou Rediksyon Defisi a - Komite a) pou apwouve yon plan konsansis se mékredi 23
novanm. Aksyon komite a, kit manm yo jwenn oswa pa jwenn yon konsansis, ap gen yon
konsekans direk ak enpotan sou finans ak ekonomi Eta New York. Mwen ekri pou fé ou konnen
gwo enkyetid mwen konsenan konsekans posib swa yon blokaj, ki ta lakoz diminisyon konsey la
nan pwogram federal yo, oswa nenpot ako ki vize pwogram Nouyokeé yo ak gouvenman eta a
depann. Nou pa kapab kite aksyon Washington yo defét pwogre nou te fe isit la nan New York.

Mwen rekoneét difikilte fiskal Kongre a genyen nan moman Kritik sa a nan istwa nasyon nou an.
Ogmantasyon defisi ak det federal reprezante yon menas serye pou dirabilite ekonomik nasyon
sa a, epitou nou dwe abode yo antan yon gouvénman ki gen de pati ladan, avek sakrifis komen
pou tout Ameriken fé. Pi gwo pwoblem dirijan nasyon nou an genyen kounye a se relans
ekonomi Lamerik epi ak fé Ameriken yo retounen nan travay.

Lé mwen te pran fonksyon depi plis pase 11 mwa, administrasyon mwen, nan tet ansanm avek
Lejislati a, te reyalize refom bidjeté istorik pou pemet nou elimine yon defisi bidjete $10 milya
dola san nou pa ogmante taks oswa san nou pa prete lajan, pou elimine sa k ap ogmante depans
yo ki koute Nouyoké yo anpil milya dola, epitou pou enpoze disiplin fiskal tounéf nan
gouvenman eta a ak nan gouvénman lokal yo. Efo sa yo te fe vin gen yon gwo rediksyon nan
defisi sou ane a.

Men, le ekonomi an te ralanti ak lé te gen ensetitid sou mache finansye yo nan peyi a ak nan peyi
etranje, sitiyasyon fiskal nou an te vin pi difisil. N ap kontwole resét fiskal eta a ak previzyon
bidje a depré pandan mache finansye yo ap rete avék anpil pwoblém. Kounye a plis pase anvan,
nou bezwen travay ansanm pou jwenn fason pou ankouraje ekonomi nou an, epi pou mete
Nouyoke yo, ak tout Ameriken yo nan travay anko. Yon ekonomi dinamik k ap devlope se pi
bon fason pou kreye nouvo revni pou gouvénman eta a ak pou gouvénman federal la.

Haitian Creole



Mwen ekri ou jodi a paske aksyon Komite a ta ka lakoz Nouyoke yo pedi anpil milya dola nan
ed gouvenman federal la pwomet la, epitou sa ta ka bay yon kou grav pou ekonomi an ak
estabilite fiskal eta sa a. Nan moman difisil sa yo, nou dwe pran desizyon serye. Men, fado
diminisyon oswa rediksyon nan dediksyon taks yo dwe pataje egalego pami tout eta yo epi, antan
reprezantan New York nan Kongré a, mwen ankouraje ou pou diminye domaj posib la nét pou
New York.

Mwen konsene sitou poutét seten pwopozisyon ta kapab gen yon konsekans katastwofik pou
Nouyoke yo ak pou ekonomi nou an. Sitou, gwo diminisyon nan ranbousman Medicaid, nan
finansman sevis transpo, nan asistans pou agrikilti, ak nan 10t pwogram federal yo ta kapab lakoz
gwo ogmantasyon nan defisi bidjeté a ane k ap vini ak pidevan. Answit, pwopozisyon pou
elimine dediksyon fiskal nan taks eta a ak nan taks lokal yo, epi nan peman entere pré ipoteké yo
kapab koute Nouyoke yo a anpil milye dola chak ane, sa k ap lakoz yon gwo kou pou fanmi yo
kin toupatou nan eta a. Sa ta non sélman retire lajan nan poch Nouyoke k ap travay di yo, men
tou sa ta retire lajan nan ekonomi frajil nou an.

Eta New York resevwa preske $40 milya dola nan finansman federal chak ane pou sipote
pwogram ak aksyon enpotan yo. Finansman federal sa a reprezante apepré 30 pousan tout lajan
Eta a ki nan bidje, epitou li sipote aktivite tankou:

e $2,4 milya dola pou sévis edikasyon ki sipote sitou lekol kote gen anpil elév k ap viv nan
fanmi ki pa touche ase lajan ak elév andikape.

e Plis pase $25 milya dola pou pwogram Medicaid ki ofri sevis swen sante ak travay pou
anpil milyon Nouyoke.

e Préske $4 milya dola pou konstriksyon ki asosye avek pwogram sevis transpo ak
pwogram enfrastrikti ki asire yon bon sistém enfrastrikti ki efikas toupatou nan
New York.

e Resous federal yo sipote plis pase 670 000 djob ak $32 milya dola nan salé toupatou
nan Eta a.

Komite a responsab pou devlope rediksyon defisi a omwen a $1,2 trilyon dola sou 10 zan.
Rekomandasyon sa yo ap gen yon posib konsekans ki ka fé dega nan anpil zon enpotan.

Si nou pédi ed federal nan sevis transpo a sa ta redui nivo reparasyon enpotan yo nan sistem nou
an, sa k ap diminye efo n ap fe pou repare yon sistéem ki deja anba estrés. Sou plis pase 7 000 nan
pon nou yo gen plis pase 50 ane, epitou préske 6 200 pon nan yon move eta. Eta New York klase
46yem sou plan nasyonal nan eta wout Enté-eta yo. Answit, si nou pédi finansman konstriksyon
sa a sa ta jennen kreyasyon djob nan endistri konstriksyon an — ki deja gen yon 20 pousan to
chomaj sou plan nasyonal.

Diminisyon pwoposyonél nan pwogram federal yo lakoz yon pet $2,4 milya dola pou pwogram
Medicaid ak Medicare Eta a. Si nou pedi finansman nan nivo sa a sa ta lakoz fémti enstitisyon

sante ki frajil sou plan fiskal yo, sa ta gen yon konsekans apa sou fason pou moun yo jwenn sévis
Y0, epitou sa ta deplase anpil milye anplwaye swen sante a.

Toupatou nan peyi a, dirijan ki nan gouvenman an te tande apel ki mande pou feé plis avek
mwens. Nou fé sa nan New York, epitou Washington ta dwe fé menm jan. Men, diminisyon nan
pwogram enpotan yo ta dwe fet nan yon mannye ki pa defét pwogre nou fé nan nivo eta a, oswa
ki pa elimine chans pou yon bon redrésman ekonomi an pidevan. Dapre séten enfomasyon,
mwen kwe seten pwopozisyon Komite a ap konsidere yo gen yon gen gwo posiblite pou fe
toulede. Nou pa kapab kite sa rive.

Meési pou sevis angaje ou pou Eta sa a ak pep li a.

Senseman,

Andrew M. Cuomo

Gouvene

HiH

